
saj. A pojas minən jev vuajꞓe lьgkse sajses: vet sij
jodtəv tol̦ke ruv̦t ʙruzəj mil̦t.

Kultəl̦, Sahkrə, mije ʙədt tujꞩə ꞩig ꞓuksət. Vet
ja təgk olmə, kogk jurten, puk təna jodthet, kьrdjet,
vujet vьjem koavnet, jurten sinət jev ahtan. Sij
jenə opnuven ja jenə ləhken. Ja mij jepl̦a milhampa
təj olmnedte. Mij ꞩihtlьne vujhep pudcəguim, puerast
pejep klad̦ soan el, ꞩigtьne vujhep vənsən, vuiksene
poʙphəntəp navta ludən. No mije ʙədt opnuvə
vial jenə. Mije ʙədt peje ꞓuksət, ja tana mij luꞩtəp
sinə mil̦te kimneguim ja motrəguim.

Bədt tol̦ke eftəst ləhkə. Ja tana vəhtьne mij matəp
vuje ꞓaz̦ vul̦n, gu kul̦, kьrte, gu lon̦t.

Nьdt cil̦ke Moksan. Ja təl̦ son pajent vujves
ja kultleꞩkude. Ja Sahkrə nьdtꞩə pajent vujves. Mil̦anꞓ
kuləj sije kuhtnese, mantel̦anꞓ jin pajen. Ja sij
el̦ken kihꞓe alma. Təl̦ mən sij uinen. Pajgene, pajgene
pajen kьrte aeroplan. Son koꞩtədəj vofse udchinen,
oc̦amp ud̦c lon̦tnedte.

No Moksan ja Sahkrə tidten, tədta nьdt tol̦ke
koꞩtat, a zoʙəl̦ aəroplan lij ꞩur, ja sost arəv olmə.
Koz sij kьrtev, məit? Təna jev tiedta Moksan ni
Sahkrə. Moꞩt aeroplan kьrte miere, uinaꞓ son pajen
valas kulet eftəst ja vuz̦haꞓ sinət kul̦ ꞩьljet. Moꞩt,
son kьrte viehken pingəst uita kukas miere vənsət.
A most son kьrte tidtem guejka, kiꞓaꞓ son jemn
pajen velas ja pejnaꞓ, kașt pər̦amp pjəe odt ꞓuhkə.

